
Caiff cymhwysedd ar gyfer yr ynadaeth ei bennu ar y sail a yw’r ymgeisydd sydd i’w benodi (neu’r ynad sy’n gwasanaethu) naill ai’n ymwneud yn uniongyrchol neu’n agos â gwaith y system cyfiawnder troseddol i’r fath raddau fel y gallai bod risg canfyddiadol, neu real o wrthdaro buddiannau, rhagfarn, neu o danseilio annibyniaeth y farnwriaeth, pe cânt eu penodi/caniatâd i barhau i wasanaethu. Hyd yn oed lle nad yw anghymhwysedd yn absoliwt, bydd amlder unrhyw gyswllt â phartïon neu asiantaethau (gan gynnwys cyfeillgarwch agos neu berthnasoedd teuluol) a allai beri risg wirioneddol neu ymddangosiadol i annibyniaeth y farnwriaeth pan fo unigolion neu asiantaethau penodol yn ymddangos gerbron y llys, yn cael ei ystyried wrth wneud penderfyniad ynghylch ceisiadau unigol. Mewn rhai achosion penodol, gall fod yn angenrheidiol i Adnoddau Dynol y Swyddfa Farnwrol gael cyfarwyddyd gan yr Uwch Farnwr Llywyddol a/neu’r Arglwydd Ganghellor ynghylch cymhwysedd ymgeisydd i’w benodi/ynad sy’n gwasanaethu i barhau yn y swydd. Pan ddigwydd hyn, bydd penderfyniad y Prif Farnwr Llywyddol / Arglwydd Ganghellor yn derfynol.

Lle cyfeirir yn y cyfarwyddyd hwn at briod, partner sifil, partner neu berthnasau agos, bydd y diffiniadau canlynol yn berthnasol:
· Priod/partner sifil/partner – unrhyw unigolyn sydd â pherthynas barhaus â’r ymgeisydd, p’un a ydynt yn byw gyda’i gilydd fel cwpl priod neu bartneriaid sifil ai peidio.
· Perthnasau agos – tad, mam, mab, merch, brawd, chwaer, tad-yng-nghyfraith, mam-yng-nghyfraith, mab-yng-nghyfraith, merch-yng-nghyfraith, brawd-yng-nghyfraith, chwaer-yng-nghyfraith, neu lysblentyn, neu unigolion sydd ag unrhyw un o’r perthnasau hynny gyda phartner. Mae hyn yn cynnwys perthnasau drwy fabwysiadu.


Mae’r cyfarwyddyd hwn yn berthnasol i ymgeiswyr ac ynadon yn y llys troseddol (gan gynnwys y llys ieuenctid). 
	Galwedigaeth / Gweithgarwch
	Anghymwys
	Cymhwysedd yn dibynnu ar yr amgylchiadau neu amodau
	Cyn-weithwyr yn anghymwys am ddwy flynedd ar ôl gadael yr alwedigaeth
	Ni ellir penodi priod, partner sifil neu bartner i’r Ardal Cyfiawnder Lleol lle mae’r gweithiwr yn gweithio	
	Dylai ynadon ymddiswyddo neu drosglwyddo i Ardal Cyfiawnder Lleol arall os yw eu priod, partner sifil neu bartner yn gyflogedig yn un o’r galwedigaethau hyn
	Canllawiau pellach ar gymhwysedd / amodau cysylltiedig

	Oedolion Priodol
	
	
	
	
	
	Yn gyffredinol maent yn gymwys, ar yr amod bod yr ynad yn ymgymryd â’r rôl hon mewn Ardal Cyfiawnder Lleol gwahanol i’r un y maent wedi’u neilltuo iddi.
Serch hynny, dylai ynadon gadw mewn cof y posibilrwydd o wrthdaro buddiannau a datgan unrhyw fuddiant posibl i’r partïon. Dylid gofyn i’r partïon a oes ganddynt wrthwynebiad. Os cyflwynir gwrthwynebiad rhesymegol, yna dylai’r ynad ymwrthod rhag gwrando’r achos.
Ni fydd ynadon sy’n ymgymryd â’r rôl hon yn gymwys i fod yn aelod o’r panel ieuenctid yn yr Ardal Cyfiawnder Lleol lle maent yn cyflawni eu dyletswyddau.

	Beili
	
	
	
	
	
	Yn gyffredinol, cânt eu hystyried yn gymwys.
Gall beilïaid sydd dan gontract, neu wedi’u cyfarwyddo i weithredu ar ran y Weinyddiaeth Gyfiawnder (neu un o’i hasiantaethau) fod yn gymwys ar yr amod eu bod wedi’u neilltuo i Ardal Cyfiawnder Lleol gwahanol i’r un lle maent yn gweithio.  

	Bargyfreithwyr (yn cynnwys
	
	
	
	
	
	Yn gyffredinol maent yn gymwys.

	Cyfreithwyr sy’n Eiriolwyr)
	
	
	
	
	
	Ni ddylai ynadon sy’n gweithio fel bargyfreithwyr ymgymryd â gwaith eirioli mewn unrhyw gapasiti proffesiynol a allai greu gwrthdaro neu ymddangosiad o ragfarn gyda’r ynadaeth. Ni ddylent ymwneud neu gynghori ar achosion sydd wedi neu sy’n debygol o ddod gerbron eu mainc (neu Lys y Goron yn ardal eu mainc), neu mewn unrhyw apêl yn ymwneud ag achos o’r fath.



	Galwedigaeth / Gweithgarwch
	Anghymwys
	Cymhwysedd yn dibynnu ar yr amgylchiadau neu amodau
	Cyn-weithwyr yn anghymwys am ddwy flynedd ar ôl gadael yr alwedigaeth
	Ni ellir penodi priod, partner sifil neu bartner i’r Ardal Cyfiawnder Lleol lle mae’r gweithiwr yn gweithio

	Dylai ynadon ymddiswyddo neu drosglwyddo i Ardal Cyfiawnder Lleol arall os yw eu priod, partner sifil neu bartner yn gyflogedig yn un o’r galwedigaethau hyn
	Canllawiau pellach ar gymhwysedd / amodau cysylltiedig

	Rheolwyr Gofal (yn ymwneud â chyfrifoldeb dros droseddwyr ifanc neu droseddwyr sy’n oedolion)
	
	
	
	
	
	Yn gyffredinol maent yn gymwys i wasanaethu yn y llys troseddol i oedolion. 

Gan ddibynnu ar natur eu cyfrifoldebau, mae’n annhebygol y bydd yr ynad yn gymwys i ymuno â’r panel ieuenctid ar gyfer yr Ardal Cyfiawnder Lleol y maent wedi’u neilltuo iddi.

Bydd Pwyllgorau Ymgynghorol yn asesu natur y dyletswyddau a’r potensial am wrthdaro. Gellir lliniaru unrhyw wrthdaro posibl drwy sicrhau bod yr ynad yn eistedd mewn Ardal Cyfiawnder Lleol wahanol i’r un lle maent yn gweithio, neu drwy ddarparu canllawiau pan gânt eu penodi. Dylai ynadon sydd yn y sefyllfa hon gadw mewn cof y posibilrwydd o wrthdaro buddiannau a datgan unrhyw fuddiant posibl i’r partïon. Dylid gofyn i’r partïon a oes ganddynt wrthwynebiad. Os cyflwynir gwrthwynebiad rhesymegol, yna dylai’r ynad ymwrthod rhag gwrando’r achos.

	Gwarcheidwaid Plant
	
	
	
	
	
	Yn gyffredinol maent yn gymwys i wasanaethu yn y llys troseddol i oedolion. 
Dylai ynadon gadw mewn cof y posibilrwydd o wrthdaro buddiannau a datgan unrhyw fuddiant posibl i’r partïon. Dylid gofyn i’r partïon a oes ganddynt wrthwynebiad. Os cyflwynir gwrthwynebiad rhesymegol, yna mae’n rhaid i’r ynad ymwrthod rhag gwrando’r achos.
Os bydd yr ynad yn dymuno ymuno â’r panel ieuenctid ar gyfer yr Ardal Cyfiawnder Lleol y maent wedi’u neilltuo iddi ar unrhyw adeg yn ddiweddarach, dylent drafod gydag Ysgrifennydd y Pwyllgor Ymgynghorol unrhyw botensial am wrthdaro buddiannau a sicrhau nad ydynt yn eistedd yn llys ieuenctid yr un Ardal Cyfiawnder Lleol a lle maent yn gweithio.



	Galwedigaeth / Gweithgarwch
	Anghymwys
	Cymhwysedd yn dibynnu ar yr amgylchiadau neu amodau
	Cyn-weithwyr yn anghymwys am ddwy flynedd ar ôl gadael yr alwedigaeth
	Ni ellir penodi priod, partner sifil neu bartner i’r Ardal Cyfiawnder Lleol lle mae’r gweithiwr yn gweithio

	Dylai ynadon ymddiswyddo neu drosglwyddo i Ardal Cyfiawnder Lleol arall os yw eu priod, partner sifil neu bartner yn gyflogedig yn un o’r galwedigaethau hyn
	Canllawiau pellach ar gymhwysedd / amodau cysylltiedig

	Cyngor ar Bopeth (gwirfoddolwr neu gyflogai)
	
	
	
	
	
	Yn gyffredinol maent yn gymwys.

Dylai Pwyllgorau Ymgynghorol asesu natur y gwaith a wneir a’r tebygolrwydd o gyswllt â’r rhai sy’n ymddangos gerbron y llys. Bydd ysgrifennydd y pwyllgor yn rhoi cyngor i ynadon ynghylch pa mor briodol fyddai iddynt wrando ar achosion penodol. Lle y gwneir gwaith sylweddol, gellir lliniaru unrhyw wrthdaro posibl drwy sicrhau bod yr ynad yn eistedd mewn Ardal Cyfiawnder Lleol gwahanol i lle maent yn gweithio/gwirfoddoli gyda CAB.

	Gweision Sifil (gan gynnwys gweithwyr GLlTEF a swyddfeydd cysylltiedig eraill y Weinyddiaeth Gyfiawnder, gan gynnwys y Swyddfa Farnwrol a chyrff Gweithredol eraill y Llywodraeth) 
	
	
	
	
	
	Yn gyffredinol maent yn gymwys.

Ni ddylent eistedd ar unrhyw achos sy’n ymwneud ag adran llywodraeth ganolog neu asiantaeth y maent yn gweithio iddi (ac eithrio’r Gwasanaeth Cynnal Plant)

Ni chaniateir i staff GLlTEF, gan gynnwys Cynghorwyr Cyfreithiol a Thywyswyr Llys/Clercod Llys sy’n gweithio yn y llysoedd ynadon, weithio yn yr un ardal ag y maent yn gwneud cais i fod yn ynad neu eistedd ynddi. 

Ni ellir penodi staff gweinyddol sy’n gweithio mewn Canolfannau Gwasanaethau’r Llysoedd a’r Tribiwnlysoedd i’r un Ardal Cyfiawnder Lleol neu Ardal Panel Teulu ac y maent yn gweithio. 

Dim ond os oes gwrthdaro clir y bydd unrhyw briod, partner sifil a phartner yn gwneud ymgeisydd/ynad yn anghymwys



	Galwedigaeth / Gweithgarwch
	Anghymwys
	Cymhwysedd yn dibynnu ar yr amgylchiadau neu amodau
	Cyn-weithwyr yn anghymwys am ddwy flynedd ar ôl gadael yr alwedigaeth
	Ni ellir penodi priod, partner sifil neu bartner i’r Ardal Cyfiawnder Lleol lle mae’r gweithiwr yn gweithio

	Dylai ynadon ymddiswyddo neu drosglwyddo i Ardal Cyfiawnder Lleol arall os yw eu priod, partner sifil neu bartner yn gyflogedig yn un o’r galwedigaethau hyn
	Canllawiau pellach ar gymhwysedd / amodau cysylltiedig

	Partneriaethau Diogelwch Cymunedol (Partneriaethau Lleihau Trosedd ac Anhrefn gynt) (aelod)
	
	
	
	
	
	Gall ynadon fynychu cyfarfodydd Partneriaethau Diogelwch Cymunedol fel unigolion nad ydynt yn aelodau, ond rhaid iddynt beidio â thrafod achosion unigol, troseddau unigol, polisïau mechnïaeth neu ddedfrydu. 

Dylai ynadon sy’n aelodau etholedig o awdurdodau lleol, neu sy’n gyflogeion iddynt, gymryd rhan mewn gwaith Partneriaethau Diogelwch Cymunedol fel rhan o’u gwaith. 

Dylai’r Pwyllgorau Ymgynghorol ystyried a yw gwaith priod, partner sifil neu bartner yn achosi gwrthdaro buddiannau sy’n ei gwneud yn angenrheidiol rhoi cyngor neu ystyried penodi’r ymgeisydd/ynad i Ardal Cyfiawnder Lleol arall.

	Cynghorwyr (etholedig – pob haen o lywodraeth leol, gan gynnwys Cynghorau Plwyf) 
	
	
	
	
	
	Yn gyffredinol maent yn gymwys.
Ni ddylai ynadon eistedd ar achosion, boed gerbron y Llys Ynadon neu ar apêl i Lys y Goron, lle mae’r achos yn ymwneud â‘r awdurdod lleol y maent yn aelod etholedig ohono. Os oes angen cyngor ar ynad ynghylch priodoldeb eistedd ar unrhyw achos penodol, dylent siarad â Chadeirydd y Fainc, Ysgrifennydd y Pwyllgor Ymgynghorol, yr Uwch Reolwr Cyfreithiol neu’r cynghorydd cyfreithiol yn y llys perthnasol.
Dylai Pwyllgorau Ymgynghorol ystyried lefel cysylltiad unigolyn â Phartneriaeth Diogelwch Cymunedol neu gyrff lleihau trosedd eraill wrth benderfynu a oes gwrthdaro buddiannau yn bodoli neu a oes angen rhoi cyngor iddynt.



	Galwedigaeth / Gweithgarwch
	Anghymwys
	Cymhwysedd yn dibynnu ar yr amgylchiadau neu amodau
	Cyn-weithwyr yn anghymwys am ddwy flynedd ar ôl gadael yr alwedigaeth
	Ni ellir penodi priod, partner sifil neu bartner i’r Ardal Cyfiawnder Lleol lle mae’r gweithiwr yn gweithio

	Dylai ynadon ymddiswyddo neu drosglwyddo i Ardal Cyfiawnder Lleol arall os yw eu priod, partner sifil neu bartner yn gyflogedig yn un o’r galwedigaethau hyn
	Canllawiau pellach ar gymhwysedd / amodau cysylltiedig

	Panel Atal Troseddau 
	
	
	
	
	
	Yn gyffredinol maent yn gymwys.

	 (aelod)
	
	
	
	
	
	Dylai ynadon gadw mewn cof y posibilrwydd o wrthdaro buddiannau sy’n deillio o gysylltiad â swyddogion heddlu.
Rhaid i ynadon gymryd gofal i gynnal annibyniaeth farnwrol, ac ni ddylent drafod achosion unigol, na chyfiawnhau/amddiffyn polisi dedfrydu’r fainc.

	Gwasanaeth Erlyn y Goron (erlynwyr a gweithwyr) – Mae’n cynnwys aseswyr annibynnol sy’n gweithio i Wasanaeth Erlyn y Goron ac sy’n rhoi cyngor, er enghraifft, ar ddelio â chwynion am brosesau’r Gwasanaeth hwnnw.
	
	
	
	
	
	Ni ddylai ynadon sydd â pherthynas agos wedi’u cyflogi gan Wasanaeth Erlyn y Goron eistedd ar unrhyw achos lle mae’r perthynas hwnnw’n ymddangos neu wedi rhoi cyngor. Os yw’r perthynas yn ymddangos yn rheolaidd yn y llys o ganlyniad i’w gwaith gyda Gwasanaeth Erlyn y Goron, dylai’r ynad wneud cais i drosglwyddo i Ardal Cyfiawnder Lleol arall.

	Arolygydd Arolygiaeth Gwasanaeth Erlyn y Goron (yn gyflogedig llawn amser ac yn wirfoddolwr rhan-amser) 
	
	
	
	
	
	Yn gyffredinol maent yn gymwys.

Ni ddylent wrando ar unrhyw achosion lle gallai fod ganddynt wybodaeth flaenorol oherwydd eu bod wedi cynnal arolygiadau o brosesau gweithredol mewn swyddfeydd lleol Gwasanaeth Erlyn y Goron, gan gynnwys adolygiadau o brosesau trin achosion. 



	Galwedigaeth / Gweithgarwch
	Anghymwys
	Cymhwysedd yn dibynnu ar yr amgylchiadau neu amodau
	Cyn-weithwyr yn anghymwys am ddwy flynedd ar ôl gadael yr alwedigaeth
	Ni ellir penodi priod, partner sifil neu bartner i’r Ardal Cyfiawnder Lleol lle mae’r gweithiwr yn gweithio

	Dylai ynadon ymddiswyddo neu drosglwyddo i Ardal Cyfiawnder Lleol arall os yw eu priod, partner sifil neu bartner yn gyflogedig yn un o’r galwedigaethau hyn
	Canllawiau pellach ar gymhwysedd / amodau cysylltiedig

	Swyddogion Lles Addysg
	
	
	
	
	
	Yn gyffredinol maent yn gymwys.
Bydd Pwyllgorau Ymgynghorol yn asesu’r llwyth gwaith i nodi unrhyw wrthdaro buddiannau posibl. Gellir rheoli gwrthdaro buddiannau posibl drwy i Ysgrifenyddion Pwyllgorau Ymgynghorol roi cyngor ynghylch pryd y gall ynadon fod yn anghymwys i eistedd, neu drwy sicrhau bod yr ynad yn eistedd mewn Ardal Cyfiawnder Lleol wahanol i’r un y maent yn gweithio ynddi.
Efallai na fydd ynadon yn gymwys i ymuno â phanel ieuenctid yr Ardal Cyfiawnder Lleol. Bydd Ysgrifenyddion Pwyllgorau Ymgynghorol/Uwch Reolwyr Cyfreithiol yn rhoi cyngor ar achosion unigol.

	Awdurdodau Iechyd
(gweithiwr)  
	
	
	
	
	
	Yn gyffredinol maent yn gymwys.
Rhaid i ynadon beidio ag eistedd ar unrhyw achos sy’n gysylltiedig â’u cyflogwr.

	Asiantaeth Priffyrdd (swyddog traffig)
	
	
	
	
	
	Yn gyffredinol, mae’r un amodau yn berthnasol i aelodau’r teulu a pherthnasau agos yn unig, nid perthnasau eraill (ond ystyriwch bob achos yn unigol, gan gynnwys ystod ddaearyddol y dyletswyddau a gorgyffwrdd posibl â chylch gorchwyl y fainc).




	Galwedigaeth / Gweithgarwch
	Anghymwys
	Cymhwysedd yn dibynnu ar yr amgylchiadau neu amodau
	Cyn-weithwyr yn anghymwys am ddwy flynedd ar ôl gadael yr alwedigaeth
	Ni ellir penodi priod, partner sifil neu bartner i’r Ardal Cyfiawnder Lleol lle mae’r gweithiwr yn gweithio

	Dylai ynadon ymddiswyddo neu drosglwyddo i Ardal Cyfiawnder Lleol arall os yw eu priod, partner sifil neu bartner yn gyflogedig yn un o’r galwedigaethau hyn
	Canllawiau pellach ar gymhwysedd / amodau cysylltiedig

	Lluoedd EF
	
	
	
	
	
	Yn gyffredinol maent yn gymwys.
Rhaid i ymgeiswyr allu rhoi sicrwydd i’r Pwyllgor Ymgynghorol nad ydynt yn debygol o gael eu hanfon dramor hyd y gellir rhagweld.
Os caiff ynadon sy’n gwasanaethu yn Lluoedd Ei Fawrhydi eu hanfon i leoliad arall o fewn Cymru a Lloegr, bydd y cyfarwyddiadau cyffredinol ar drosglwyddiadau yn berthnasol. Os cânt eu hanfon dramor, dylid eu trin â chydymdeimlad; y disgwyliad cyffredinol yw y rhoddir iddynt ganiatâd i fod yn absennol. Dylid cysylltu â Thîm Adnoddau Dynol y Swyddfa Farnwrol os oes angen cyngor ynghylch unrhyw achosion arbennig neu anarferol.
Gall unrhyw briod, partner sifil a phartner fod yn anghymwys os ydynt yn bwriadu symud gyda’r aelod sy’n gwasanaethu i leoliad arall.

	Ymwelwyr Annibynnol y Ddalfa (ymwelwyr lleyg gynt) Fe’u penodir gan Gomisiynwyr Heddlu a Throsedd sydd hefyd yn gyfrifol am eu hyfforddiant

	
	
	
	
	
	



	Galwedigaeth / Gweithgarwch
	Anghymwys
	Cymhwysedd yn dibynnu ar yr amgylchiadau neu amodau
	Cyn-weithwyr yn anghymwys am ddwy flynedd ar ôl gadael yr alwedigaeth
	Ni ellir penodi priod, partner sifil neu bartner i’r Ardal Cyfiawnder Lleol lle mae’r gweithiwr yn gweithio

	Dylai ynadon ymddiswyddo neu drosglwyddo i Ardal Cyfiawnder Lleol arall os yw eu priod, partner sifil neu bartner yn gyflogedig yn un o’r galwedigaethau hyn
	Canllawiau pellach ar gymhwysedd / amodau cysylltiedig

	Cyfieithwyr ar y Pryd
	
	
	
	
	
	Yn gyffredinol maent yn gymwys.
Rhaid i ynadon beidio â gweithredu fel cyfieithwyr ar y pryd:

· o fewn eu Hardal Cyfiawnder Lleol eu hunain;
· yn Llys y Goron mewn unrhyw achos a gychwynnwyd o fewn eu Hardal Cyfiawnder Lleol eu hunain; neu
· i gynorthwyo’r heddlu neu adran o’r llywodraeth, neu unrhyw unigolyn sy’n cael ei holi, yn yr Ardal Cyfiawnder Lleol lle maent yn gwasanaethu neu yn eu man preswylio (os yw’n wahanol).

	Arsylwyr Lleyg (sy’n arolygu cludiant carcharorion / amodau cadw)
	
	
	
	
	
	Yn gyffredinol maent yn gymwys.
Bydd Pwyllgorau Ymgynghorol yn asesu lefel eu cyswllt â charcharorion sy’n ymddangos gerbron y llysoedd yn eu hardal. 
Bydd ynadon yn cael cyngor ar addasrwydd gwrando ar achosion penodol gan Ysgrifenyddion Pwyllgorau Ymgynghorol / Uwch Reolwyr Cyfreithiol, ac efallai y cânt eu penodi i Ardal Cyfiawnder Lleol arall.
Ni chaniateir i Arsylwyr Lleyg gyflawni eu dyletswyddau mewn adeiladau llys sydd o fewn eu Hardal Cyfiawnder Lleol eu hunain.



	Galwedigaeth / Gweithgarwch
	Anghymwys
	Cymhwysedd yn dibynnu ar yr amgylchiadau neu amodau
	Cyn-weithwyr yn anghymwys am ddwy flynedd ar ôl gadael yr alwedigaeth
	Ni ellir penodi priod, partner sifil neu bartner i’r Ardal Cyfiawnder Lleol lle mae’r gweithiwr yn gweithio

	Dylai ynadon ymddiswyddo neu drosglwyddo i Ardal Cyfiawnder Lleol arall os yw eu priod, partner sifil neu bartner yn gyflogedig yn un o’r galwedigaethau hyn
	Canllawiau pellach ar gymhwysedd / amodau cysylltiedig

	Dalwyr Trwydded
	
	
	
	
	
	Yn gyffredinol maent yn gymwys.
Ni chaiff ynadon sy’n dal trwydded safle neu dystysgrif safle clwb o dan Ddeddf Trwyddedu 2003 eistedd ar unrhyw apêl yn erbyn penderfyniadau unrhyw awdurdod trwyddedu.
Ni chaiff ynadon sydd â buddiant ariannol mewn unrhyw fusnes y rhoddir trwydded safle neu dystysgrif safle clwb iddo eistedd ar unrhyw apêl yn erbyn penderfyniadau unrhyw awdurdod trwyddedu.
Mae’r un amodau’n berthnasol i unrhyw briod, partner sifil a phartner.


	Gweithwyr Awdurdodau Lleol (gan gynnwys Swyddfeydd Safonau Masnach lleol, ond heb gynnwys athrawon a gweithwyr cymdeithasol)
	
	
	
	
	
	Yn gyffredinol maent yn gymwys. 

Ni chaiff ynadon eistedd ar unrhyw achos (boed yn y llys troseddol i oedolion neu ieuenctid) lle mae eu cyflogwr yn rhan o’r achos. 
Mae’n bosib y bydd ymgeiswyr/ynadon yn anghymwys os yw eu gwaith yn ymwneud yn uniongyrchol â Phartneriaethau Diogelwch Cymunedol.



	Galwedigaeth / Gweithgarwch
	Anghymwys
	Cymhwysedd yn dibynnu ar yr amgylchiadau neu amodau
	Cyn-weithwyr yn anghymwys am ddwy flynedd ar ôl gadael yr alwedigaeth
	Ni ellir penodi priod, partner sifil neu bartner i’r Ardal Cyfiawnder Lleol lle mae’r gweithiwr yn gweithio

	Dylai ynadon ymddiswyddo neu drosglwyddo i Ardal Cyfiawnder Lleol arall os yw eu priod, partner sifil neu bartner yn gyflogedig yn un o’r galwedigaethau hyn
	Canllawiau pellach ar gymhwysedd / amodau cysylltiedig

	Byrddau Diogelu Plant Lleol 
	
	
	
	
	
	Yn gyffredinol maent yn gymwys.
Dylai ynadon gadw mewn cof y posibilrwydd o wrthdaro buddiannau a datgan unrhyw fuddiant posibl i’r partïon. Dylid gofyn i’r partïon a oes ganddynt wrthwynebiad. Os cyflwynir gwrthwynebiad rhesymegol, yna mae’n rhaid i’r ynad ymwrthod rhag gwrando’r achos.
Bydd natur y rôl a’r gwaith yn cael ei asesu i bennu a oes gwrthdaro sy’n golygu bod unigolyn yn anghymwys i ymuno â’r panel ieuenctid.

	Cyfeillion Mackenzie
	
	
	
	
	
	Yn gyffredinol maent yn gymwys.
Ni chaniateir eu penodi i’r un Ardal Cyfiawnder Lleol lle maent yn cyflawni eu dyletswyddau fel Cyfaill Mackenzie.
Bydd ynadon yn cael cyngor ynghylch priodoldeb ymwneud ag achosion penodol.

	Aelod Seneddol neu Aelod o Senedd Cymru
	
	
	
	
	
	Yn gyffredinol maent yn gymwys.
Dylid penodi ynadon i Ardal Cyfiawnder Lleol wahanol i’r etholaeth dan sylw.
Ni ddylai ynadon sydd wedi’u mabwysiadu’n ffurfiol neu’n anffurfiol fel ymgeiswyr arfaethedig eistedd yn yr un Ardal Cyfiawnder Lleol â’r etholaeth dan sylw hyd nes bydd canlyniad yr etholiad yn hysbys.
Os cânt eu hethol, rhaid iddynt wneud cais i drosglwyddo i Ardal Cyfiawnder Lleol arall neu, os nad yw hynny’n bosibl, ymddiswyddo neu adael y rhestr weithredol (a gallant ofyn i’w henw gael ei gynnwys ar y rhestr atodol).




	Galwedigaeth / Gweithgarwch
	Anghymwys
	Cymhwysedd yn dibynnu ar yr amgylchiadau neu amodau
	Cyn-weithwyr yn anghymwys am ddwy flynedd ar ôl gadael yr alwedigaeth
	Ni ellir penodi priod, partner sifil neu bartner i’r Ardal Cyfiawnder Lleol lle mae’r gweithiwr yn gweithio

	Dylai ynadon ymddiswyddo neu drosglwyddo i Ardal Cyfiawnder Lleol arall os yw eu priod, partner sifil neu bartner yn gyflogedig yn un o’r galwedigaethau hyn
	Canllawiau pellach ar gymhwysedd / amodau cysylltiedig

	Gweinidogion Crefydd
	
	
	
	
	
	Yn gyffredinol maent yn gymwys.
Gellir rheoli unrhyw wrthdaro posibl drwy sicrhau bod yr ynad yn eistedd mewn Ardal Cyfiawnder Lleol wahanol i’r un y maent yn gweithio ynddi. Pan fydd ymgeisydd yn weinidog crefydd, neu pan fydd ynad yn dod yn weinidog crefydd, rhaid iddynt sicrhau nad yw eu dyletswyddau bugeiliol yn gwrthdaro â dyletswyddau ynad. Er enghraifft, byddai’n amhriodol i ynad weithredu fel caplan i’r heddlu neu mewn sefydliad Gwasanaeth Carchardai Ei Fawrhydi yn yr Ardal Cyfiawnder Lleol lle mae’n eistedd ynddi. Os bydd Pwyllgorau Ymgynghorol yn dymuno gwneud achos dros wyro oddi wrth y cyfarwyddyd hwn, rhaid iddynt ymgynghori â’r esgob, neu unrhyw awdurdod cyfatebol, i gael cytundeb i’r penodiad cyn ceisio caniatâd gan yr Arglwydd Brif Ustus (a’r Arglwydd Ganghellor, lle bo’n briodol). Dylid cysylltu â Thîm Adnoddau Dynol y Swyddfa Farnwrol am gyngor wrth ymdrin ag unrhyw achos o’r fath.

	Asiantaeth Troseddu Cenedlaethol
(gan gynnwys gweithwyr yr Asiantaeth Troseddau Cyfundrefnol Difrifol a fydd yn trosglwyddo i’r Asiantaeth newydd yn 2013)
	
	









	
	
	
	Yn gyffredinol, mae’r un amodau yn berthnasol i aelodau’r teulu a pherthnasau agos yn unig, nid perthnasau eraill (ond ystyriwch bob achos yn unigol).

	Gwarchod y Gymdogaeth (aelod)
	
	
	
	
	
	Yn gyffredinol maent yn gymwys. 
Bydd Pwyllgorau Ymgynghorol yn asesu natur y rôl a’r gweithgareddau a wneir.
Bydd ynadon yn cael cyngor gan ysgrifennydd y pwyllgor/clerc yr ynadon ynghylch addasrwydd gwrando ar achosion penodol. Pan fo’r gweithgaredd yn cynnwys potensial sylweddol ar gyfer gwrthdaro buddiannau, efallai na fydd penodiad yn cael ei ganiatáu o fewn yr Ardal Cyfiawnder Lleol lle mae'r gweithgaredd yn digwydd. Er enghraifft, ni fyddai’n briodol i ynadon gymryd rhan mewn gweithgarwch patrolio lleol a allai gynorthwyo’r heddlu i baratoi erlyniadau (e.e. tystiolaeth yn erbyn modurwyr sy’n torri terfynau cyflymder).

	NSPCC ac elusennau tebyg eraill ym maes lles plant (gweithiwr)
	
	
	
	
	
	Yn gyffredinol maent yn gymwys.
Dylid ystyried natur/lleoliad y gwaith a’r tebygolrwydd y gall yr ymgeisydd ymddangos fel tyst gerbron y fainc. Rhaid datgelu’r rôl bob amser mewn cais i ymuno â’r panel ieuenctid.

	Bwrdd Parôl (aelod)
	
	
	
	
	
	Yn gyffredinol maent yn gymwys. 
Ni chaiff ynadon farnu ar faterion y mae ganddynt wybodaeth flaenorol amdanynt, neu sy'n ymwneud â phobl y maent yn eu hadnabod.
Disgwylir i ynadon ymatal rhag delio â charcharorion sydd wedi ymddangos ger eu bron yn y llys.

	Dylai ynadon ymddiswyddo neu drosglwyddo i Ardal Cyfiawnder Lleol arall os yw eu priod, partner sifil neu bartner yn gyflogedig yn un o’r galwedigaethau hyn

	Asiant Plaid Wleidyddol
(llawn amser/â thâl) 
	
	
	
	
	
	Rhaid i ynadon wneud cais i drosglwyddo i Ardal Cyfiawnder Lleol arall neu, os nad yw hynny’n bosibl, ymddiswyddo/gadael y rhestr weithredol (a gallant ofyn i’w henw gael ei gynnwys ar y rhestr atodol).

	Yr Heddlu (gweithiwr sifil)
	
	
	
	*
	*
	Yn gyffredinol, mae’r un amodau yn berthnasol i aelodau’r teulu a pherthnasau agos yn unig, nid perthnasau eraill (ond ystyriwch bob achos yn unigol).
* Gall cymhwysedd priod/partner sifil/partner, yn ogystal ag aelodau agos o’r teulu/perthnasau ddibynnu ar asesiad y pwyllgor o natur y rôl. Os oes unrhyw amheuaeth, dylid ceisio cyngor gan Dîm Adnoddau Dynol y Swyddfa Farnwrol.

	Swyddog Cefnogi Cymuned yr Heddlu
	
	
	
	
	
	Yn gyffredinol, mae’r un amodau yn berthnasol i aelodau’r teulu a pherthnasau agos yn unig, nid perthnasau eraill (ond ystyriwch bob achos yn unigol).

	Partneriaethau’r Heddlu a’r Gymuned neu Grwpiau Ymgysylltu’r Heddlu â’r Gymuned (aelod)
	
	
	
	
	
	Yn gyffredinol maent yn gymwys.
Dylai ynadon gadw mewn cof y posibilrwydd o wrthdaro buddiannau, neu ymddangosiad o ragfarn, sy’n deillio o gysylltiad â swyddogion heddlu.
Ni ddylai ynadon drafod achosion unigol, na chyfiawnhau/amddiffyn polisi dedfrydu’r fainc.

	Dylai ynadon ymddiswyddo neu drosglwyddo i Ardal Cyfiawnder Lleol arall os yw eu priod, partner sifil neu bartner yn gyflogedig yn un o’r galwedigaethau hyn
	Canllawiau pellach ar gymhwysedd / amodau cysylltiedig

	Comisiynydd Heddlu a Throsedd
	
	
	
	
	
	Y disgwyliad yw y bydd ynadon yn ymddiswyddo’n llwyr o swydd farnwrol os cânt eu hethol yn Gomisiynydd yr Heddlu a Throsedd (PCC) – neu os cânt eu penodi’n Ddirprwy Gomisiynydd Heddlu a Throsedd – ac ni chânt eu cynnwys ar y rhestr atodol. Rhaid i ynadon gymryd absenoldeb â chaniatâd o’r fainc os ydynt yn sefyll mewn etholiad ar gyfer swydd Comisiynydd Heddlu a Throsedd.
Mae’r un amodau’n berthnasol i unrhyw briod, partner sifil, partner a pherthnasau agos.

	Panelau’r Heddlu a Throsedd (aelod)
	
	
	
	
	
	Yn gyffredinol maent yn gymwys. 
Dylai ynadon hysbysu ysgrifennydd eu pwyllgor/clerc yr ynadon os ydynt yn derbyn aelodaeth o Banel yr Heddlu a Throsedd (PCP).
Dylai ynadon geisio cyngor gan gadeirydd eu mainc a/neu glerc yr ynadon os gofynnir iddynt gyflawni dyletswydd fel aelod o Banel yr Heddlu a Throsedd a allai beri gwrthdaro â’r canfyddiad o’u hannibyniaeth farnwrol.

	Swyddog Heddlu
	
	
	
	
	
	Yn gyffredinol, mae’r un amodau yn berthnasol i aelodau’r teulu a pherthnasau agos yn unig, nid perthnasau eraill (ond ystyriwch bob achos yn unigol).

	Yr Heddlu (gweithwyr cymorth nad ydynt yn staff), gan gynnwys sifiliaid neu wirfoddolwyr sy’n cyflawni gwaith rheolaidd nad yw’n weithredol i’r heddlu ond nad ydynt yn gweithio i’r heddlu: er enghraifft, mecanwyr ceir, swyddogion hyfforddi, staff asiantaeth ar gontract sy’n gwneud gwaith prosiect ad hoc, gan gynnwys trawsgrifio datganiadau tystion)
	
	
	
	
	
	Dylid ystyried natur/lleoliad y gwaith.
Byddant yn anghymwys os ydynt mewn cyswllt rheolaidd â swyddogion sy’n gweithio yn yr un Ardal Cyfiawnder Lleol.
Dylid ystyried nifer a natur y cysylltiadau â’r heddlu.
Ysgrifennydd y Pwyllgor Ymgynghorol/clerc yr ynadon sy’n gyfrifol am wneud y penderfyniad terfynol ynghylch priodoldeb lefel y cyswllt rhwng ynadon a swyddogion heddlu yn yr un Ardal Cyfiawnder Lleol ar ôl ymgynghori â Thîm Adnoddau Dynol y Swyddfa Farnwrol a all hefyd, mewn rhai amgylchiadau, ofyn am gyfarwyddyd gan yr Uwch Farnwr Llywyddol.

	Swyddog Heddlu Gwirfoddol
	
	
	
	*
	*
	Yn gyffredinol, mae’r un amodau yn berthnasol i aelodau’r teulu a pherthnasau agos yn unig, nid perthnasau eraill (ond ystyriwch bob achos yn unigol).

* Gan fod gan rai ardaloedd un uned reoli heddlu neu un Ardal Cyfiawnder Lleol ar gyfer ardal glwstwr, gall hyn olygu bod cymhwyso’r canllawiau cyffredinol ynghylch priod, partneriaid sifil ac ati yn ormodol o gyfyngol. Bydd angen i Bwyllgorau Ymgynghorol asesu natur a graddau’r gwaith pan fo’r ymgeisydd yn briod/yn bartner sifil/yn bartner/yn berthynas agos i Swyddog Heddlu Gwirfoddol, a’r tebygolrwydd y bydd achosion y mae’r Swyddog Heddlu Gwirfoddol yn ymwneud â nhw yn ymddangos gerbron y llys y byddai’r ymgeisydd yn eistedd ynddo, pe bai’n cael ei benodi.

	Canllawiau pellach ar gymhwysedd / amodau cysylltiedig

	Gwaith ôl-ofal carchar
	
	
	
	
	
	Yn gyffredinol maent yn gymwys.
Ni ddylai ynadon gymryd rhan mewn unrhyw weithgareddau proffesiynol (gan gynnwys cynlluniau talu-yn-ôl-canlyniadau a gontractir allan gan y llywodraeth ganolog) a allai greu gwrthdaro neu ymddangosiad o ragfarn — gall hyn ddibynnu ar a yw contractau a chyllid yn cael eu pennu ar sail cyfraddau euogfarnu neu dor-amodau.
Bydd Pwyllgorau Ymgynghorol yn asesu natur y gwaith, y lleoliad a lefel y cyswllt â’r sawl sy’n ymddangos gerbron y llys, er mwyn penderfynu a ellir datrys unrhyw wrthdaro posibl drwy roi cyngor neu drwy benodi’r unigolyn i Ardal Cyfiawnder Lleol wahanol i’r un lle y cyflawnir y gwaith. Ni chaiff ynadon benderfynu ar faterion y mae ganddynt wybodaeth flaenorol ohonynt nac ar faterion sy’n cynnwys pobl sy’n hysbys iddynt.
Disgwylir i ynadon ymatal rhag delio â chyn-garcharorion neu garcharorion ar remand sydd wedi ymddangos ger eu bron yn y llys.

	Gwasanaeth Carchardai a Gwasanaethau Contract Hebrwng Carcharorion (swyddogion carchar a phob gweithiwr arall sy’n gweithio mewn sefydliadau cosbol neu sy’n cludo carcharorion)
	
	
	
	
	
	Mae’r un rheolau’n berthnasol i bob priod, partner sifil a phartner.

	Dylai ynadon ymddiswyddo neu drosglwyddo i Ardal Cyfiawnder Lleol arall os yw eu priod, partner sifil neu bartner yn gyflogedig yn un o’r galwedigaethau hyn
	Canllawiau pellach ar gymhwysedd / amodau cysylltiedig

	Ditectifs Preifat (boed yn hunangyflogedig neu’n gweithio i asiantaeth)
	
	
	
	
	
	

	Bwrdd Ymddiriedolaeth y Gwasanaeth Prawf (aelod)
	
	
	
	
	
	Ni ddylai ynadon wasanaethu fel Cadeiryddion nac fel aelodau sydd â hawl i bleidleisio o Ymddiriedolaethau’r Gwasanaeth Prawf, gan fod risg posibl o wrthdaro buddiannau yn gysylltiedig â gwneud hynny. Gall ynadon fynychu cyfarfodydd Ymddiriedolaeth y Gwasanaeth Prawf, ar yr amod eu bod yn gwneud hynny mewn swyddogaeth arsylwi neu gynghorol, yn hytrach nag fel aelod ffurfiol.
Gall ynadon wasanaethu fel aelodau ffurfiol (ond nid fel cadeiryddion) o Ymddiriedolaeth y Gwasanaeth Prawf y tu allan i’r Ardal Cyfiawnder Lleol y maent yn eistedd ynddi, ar yr amod nad yw’r aelodaeth honno’n deillio o’u rôl fel ynad (ac ni ellir mewn unrhyw ffordd ei phriodoli i hynny).
Gall ynadon a benodir yn gadeiryddion neu’n aelodau o Ymddiriedolaeth y Gwasanaeth Prawf ddewis roi’r gorau i fod yn ynad neu ymddiswyddo o’u swydd yn Ymddiriedolaeth y Gwasanaeth Prawf. Fel arall, gall yr ynadon hyn wneud cais i’w henwau gael eu cynnwys ar y rhestr atodol a pharhau i wasanaethu ar yr Ymddiriedolaeth cyn ceisio dychwelyd i ddyletswyddau ynadol gweithredol ar ddyddiad diweddarach. (Fel yr uchod, ni ddylai eu penodiad fod o ganlyniad i (neu i’w briodoli mewn unrhyw ffordd) i’w rôl fel ynad.)

	Cynorthwyydd Prawf
	
	
	
	*
	
	* Dylai Pwyllgorau Ymgynghorol asesu natur y rôl a gyflawnir gan briod, partner sifil neu bartner – h.y. os yw’r unigolyn yn aelod o staff swyddfa gefn heb gyswllt uniongyrchol â throseddwyr, efallai na fydd hyn yn rhwystr i gymhwysedd. Gellir ceisio cyngor ar achosion anarferol gan Dîm Adnoddau Dynol y Swyddfa Farnwrol drwy Ysgrifenyddion y Pwyllgorau Ymgynghorol/Uwch-Reolwyr Cyfreithiol

	(y rhai sydd mewn cyswllt uniongyrchol â throseddwyr)
	
	
	
	
	
	

	
	
	
	
	
	
	

	Swyddog Prawf (gan gynnwys contractwyr preifat neu’r sector gwirfoddol sy’n darparu gwasanaethau adsefydlu neu gosbau a orchmynnir gan y llys)

	
	
	
	*
	
	* Gall cymhwysedd ddibynnu ar natur y rôl a gyflawnir gan briod, partner sifil neu bartner. Rhaid ceisio cyngor gan Ysgrifenyddion Pwyllgorau Ymgynghorol/Uwch-Reolwyr Cyfreithiol (a all gyfeirio’r mater at Dîm Adnoddau Dynol y Swyddfa Farnwrol am gyngor).

	Erlynwyr Prawf
	
	
	
	
	
	Mae’r un canllawiau’n berthnasol i unrhyw briod, partner sifil, partner, aelodau’r teulu a pherthnasau agos.

	Cwnselydd o Relate (neu elusennau tebyg)
	
	
	
	
	
	Rhaid i Bwyllgorau Ymgynghorol ystyried natur y gwaith a’r tebygolrwydd o gyswllt â’r rhai sy’n ymddangos gerbron y llys, ynghyd â’r risg o wrthdaro buddiannau, wrth asesu a ellir ymdrin â’r sefyllfa drwy ddilyn y cyfarwyddyd neu drwy benderfynu na ellir penodi’r ymgeisydd/ynad i’r un Ardal Cyfiawnder Lleol lle y cyflawnir y dyletswyddau fel cwnselydd (nid yw hyn yn berthnasol i ynadon sy’n Ymddiriedolwyr y Gwasanaeth Cyfryngu Teuluol).
Gall ynadon sy’n ymgymryd â’r rôl hon fod yn anghymwys i’w penodi i banel ieuenctid yr Ardal Cyfiawnder Lleol, a rhaid iddynt ddatgelu hyn wrth wneud cais i’r panel.

	RSPCA (gweithiwr neu wirfoddolwr)
	
	
	
	
	
	Dylid ystyried natur/lleoliad y gwaith. Rhaid i Bwyllgorau Ymgynghorol asesu lefel y cyswllt â’r heddlu os yw’r ymgeisydd yn Arolygydd, i bennu a oes gwrthdaro buddiannau.
Ni ddylai ynadon eistedd ar achosion o greulondeb tuag at anifeiliaid nac achosion cŵn peryglus, nac ymddangos mewn cysylltiad ag achosion a ddygir o fewn eu Hardal Cyfiawnder Lleol eu hunain.

	Y Samariaid
	
	
	
	
	
	Yn gyffredinol maent yn gymwys.
Bydd ynadon yn cael cyngor ynghylch eistedd ar achosion penodol.

	Swyddog Diogelwch
	
	
	
	
	
	Rhaid ystyried natur a lleoliad y gwaith, y tebygolrwydd y gall yr ymgeisydd ymddangos fel tyst gerbron y fainc, a lefel eu cyswllt â’r heddlu. Efallai y bydd Pwyllgorau Ymgynghorol yn penderfynu na ellir penodi’r ymgeisydd i’r un Ardal Cyfiawnder Lleol lle maent yn gweithio.

	Siryfion
	
	
	
	
	
	Yn gyffredinol maent yn gymwys.
Ni chaiff ynadon eistedd mewn Ardal Cyfiawnder Lleol lle maent yn Siryf.
Ni chaiff ynadon wasanaethu fel Cadeirydd y Fainc tra maent yn Siryf.

	Gweithwyr Cymdeithasol ac Athrawon
	
	
	
	
	
	Yn gyffredinol, maent yn gymwys i wasanaethu yn y llys oedolion, ond rhaid asesu unrhyw wrthdaro buddiannau fel rhan o unrhyw gais i ymuno â’r panel ieuenctid.
Rhaid i Bwyllgorau Ymgynghorol asesu natur y gwaith a’r posibilrwydd o wrthdaro buddiannau, y gellir efallai ei reoli drwy sicrhau bod yr ynad yn eistedd mewn Ardal Cyfiawnder Lleol wahanol i’r un y mae’n gweithio ynddi, neu drwy ddarparu cyngor ar anghymhwysedd rhag delio â rhai achosion penodol.

	Cyfreithiwr
	
	
	
	
	
	Yn gyffredinol maent yn gymwys.
Ni chaiff cyfreithiwr na phartneriaid y cwmni ymddangos gerbron ynadon a bennir i’r un Ardal Cyfiawnder Lleol (gweler adran 38 Deddf Cyfreithwyr 1974 – yn agor mewn porwr gwe).
Ni ddylai ynadon y mae eu priod/partner sifil/partner yn gyfreithiwr eistedd ar unrhyw achos sy’n ymwneud â’r cwmni hwnnw.
Ni ddylai ynadon sy’n gweithio mewn cwmni cyfreithwyr (neu y mae eu priod neu bartner yn gweithio yn y cwmni hwnnw) eistedd ar unrhyw achos sy’n ymwneud mewn unrhyw ffordd â’r cwmni hwnnw.
Ni chaiff ynadon sydd â pherthynas agos sy’n gweithio i gwmni cyfreithwyr eistedd ar unrhyw achos lle y mae’r perthynas wedi ymddangos neu wedi rhoi cyngor. Os yw’r perthynas yn ymddangos yn rheolaidd yn y llys ar ran y cwmni, dylai’r ynad wneud cais i drosglwyddo i Ardal Cyfiawnder Lleol arall.

	Ditectif Siop
	
	
	
	
	
	

	Warden Traffig
	
	
	
	
	
	Nid yw cynorthwywyr parcio awdurdodau lleol yn anghymwys, ond maent yn ddarostyngedig i gyfyngiadau’r awdurdod lleol.

	Cynllun Cymorth i Ddioddefwyr / Tystion (aelod)
	
	
	
	
	
	Yn gyffredinol maent yn gymwys. 
Ni ellir penodi ynadon i’r un Ardal Cyfiawnder Lleol lle y cyflawnir y dyletswyddau hyn. 
Rhoddir cyngor i ynadon ynghylch priodoldeb gwrando ar achosion penodol gan Ysgrifenyddion Pwyllgorau Ymgynghorol/ Uwch-Reolwyr Cyfreithiol.

	Panel/Tîm Troseddwyr Ifanc / Panel Cyfeirio Troseddwyr Ifanc (aelod, gwirfoddolwr neu gyflogai). Mae hyn hefyd yn cynnwys gweithwyr Byrddau Cyfiawnder Ieuenctid
	
	
	
	
	
	Ni chaiff ynadon fod yn aelodau nac yn weithwyr Panelau/Timau Troseddwyr Ifanc na Phanelau Cyfeirio Troseddwyr Ifanc. Gall ynadon fynychu cyfarfodydd busnes neu gyfarfodydd cyswllt Timau Troseddwr Ifanc yn rhinwedd eu rôl fel ynadon, ond ni ddylent drafod achosion unigol na chyfiawnhau/amddiffyn polisi dedfrydu’r fainc.
Gall ynadon fynychu pwyllgorau llywio, ond ni ddylent gymryd rhan mewn materion gweithredol.

	Panelau Cyfiawnder Adferol

	
	
	
	
	
	Mae’r un darpariaethau a’r un canllawiau’n gymwys ag ar gyfer Panelau Cyfeirio Troseddwyr Ifanc uchod.

